ԱՄՓՈՓԱԹԵՐԹ
 «ՀՈՂԱՅԻՆ ԲԱՐԵՓՈԽՈՒՄՆԵՐԻ ՓՈՐՁՆԱԿԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արդարադատության նախարարություն
	04.08.2022թ.

	
	N /27.3/34237-2022

	 «Հողային բարեփոխումների փորձնական ծրագիրը հաստատելու մասին» ՀՀ կառավարության որոշման նախագիծը Հայաստանի Հանրապետության արդարադատության նախարարություն ներկայացնել Հայաստանի Հանրապետության կառավարության 2021 թվականի փետրվարի 25-ի «Կառավարության աշխատակարգը հաստատելու մասին» N 252-L որոշմամբ հաստատված հավելվածի 17-րդ կետի պահանջներին համապատասխան, մասնավորապես` նախագիծն անհրաժեշտ է ներկայացնել շահագրգիռ մարմինների կարծիքների, ինչպես նաև ամփոփաթերթի հետ միասին: 
	Ընդունվել է


	2. Տարածքային կառավարման և ենթակառուցվածքների նախարարություն
	03.08.2022թ.

	
	N ԳՍ/14.1/20176-2022

	Քննարկելով «Հողային բարեփոխումների փորձնական ծրագիրը հաստատելու մասին» ՀՀ կառավարության որոշման նախագիծը՝ առաջարկում ենք «Հողային բարեփոխումների փորձնական ծրագիրը հաստատելու մասին» ՀՀ կառավարության որոշման մեջ հստակ սահմանել, որ Գործակալության կողմից ձեռքբերված և/կամ բարելաված հողամասերը հարկվելու են անշարժ գույքի հարկով՝ անկախ այն հանգամանքից, թե երբ ի հայտ կգա ձեռքբերող: Այլապես համայնքները կզրկվեն իրենց եկամուտների այն մասից, որը ներկայումս գանձվում էր հողամասերի սեփականատերերից՝ անկախ դրանց օգտագործելու/չօգտագործելու հանգամանքից:
	Մասամբ է ընդունվել
[bookmark: _GoBack]ՀՀ գործող օրենսրությամբ Գյուղատնտեսական ծառայությունների կենտրոն ՊՈԱԿ-ը իրեն սեփականության իրավունքով պատկանող գյուղատնտեսական նշանակության հողերի համար արդեն իսկ հարկվելու է անշարժ գույքի հարկով, հետևաբար անհրաժեշտություն չկա ծրագրում առանձին կետով սահմանել։



	3. Կադաստրի կոմիտե
	25.03.2022թ.

	
	N 01/27.1/12783-2022

	 «Հողային բարեփոխումների փորձնական ծրագիրը հաստատելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
1. ՀՀ վարչապետ Նիկոլ Փաշինյանի մոտ 2022 թվականի հունիսի 30-ին կայացած հողային բարեփոխումների մասին խորհրդակցության N Վ/68-2022 արձանագրության 1-ին կետի համաձայն՝ ՀՀ հողային բարեփոխումների անհրաժեշտության և հայեցակարգային մոտեցումների մասին քննարկման շարունակականությունն ապահովելու, ինչպես նաև «Գյուղատնտեսական ծառայությունների կենտրոն» ՊՈԱԿ-ի կանոնադրության մեջ փոփոխություններ կատարելու մասին համապատասխան իրավական ակտի նախագծի մշակման աշխատանքներին աջակցելու նպատակով պետք է ստեղծվեր աշխատանքային խումբ: Նշված հանձնարարականի հիման վրա ՀՀ վարչապետի 2022 թվականի հուլիսի 15-ի N 819-Ա որոշմամբ ստեղծվել է աշխատանքային խումբ, և հաստատվել է դրա անհատական կազմը: Սակայն աշխատանքային խմբում չեն քննարկվել ներկայացված նախագծերը: Ավելին՝ մինչ այժմ աշխատանքային խմբում խնդրո առարկա հարցերի քննարկում երբևէ չի նախաձեռնվել: Առաջարկում ենք Նախագծերը շրջանառության մեջ դնել դրանք աշխատանքային խմբում քննարկելուց հետո:
	Ընդունվել է
Հաշվի առնելով, որ ՀՀ վարչապետի 2022 թվականի հուլիսի 15-ի N 819-Ա որոշմամբ ստեղծված աշխատանքային խմբում ներառված է նաև Կադաստրի կոմիտեի ներկայացուցիչը նպատակահարմար է գտնվել նախագիծը շրջանառության մեջ դնել, որից հետո ստացված դիտողությունները և առաջարկությունները  քննարկել աշխատանքային խմբում:
Միաժամանակ, նախագիծը ևս մեկ անգամ կներկայացվի Կադաստրի կոմիտե կարծիքի:


	

	4․ Շրջակա միջավայրի նախարարություն
	12․08․2022թ․

	
	N 1/02.5/11498-2022

	1. «Հողային բարեփոխումների փորձնական ծրագիրը հաստատելու մասին» Կառավարության որոշման նախագծի հավելվածի.
1-ին կետի «հողերի» բառից առաջ անհրաժեշտ է լրացնել «գյուղատնտեսական նշանակության» բառերը, որպեսզի հստակեցվի, որ նախագծով հաստատվող ծրագրի ընթացակարգերը վերաբերելի են գյուղատնտեսական նշանակության հողերին։
Բացի վերոգրյալից, հավելվածի 1-ին կետի վերջին նախադասության բովանդակությունից երևում է, որ ծրագիրն իրականացվելու է որոշակի ժամկետում, հետևապես առաջարկում եմ նախագծի 3-րդ կետում սահմանել ժամանակավոր դրույթ՝ հաշվի առնելով «Նորմատիվ իրավական ակտերի մասին» օրենքի 13-րդ և 30-րդ  հոդվածների դրույթները:
	Ընդունվել է



	5-րդ կետով ներկայացված են չորս փորձնական բնակավայրերի գյուղատնտեսական նշանակության հողերի կազմի վերաբերյալ տվյալներ ըստ Հայաստանի Հանրապետության հողային ֆոնդի առկայության և բաշխման վերաբերյալ հաշվետվության (հողային հաշվեկշռի), սակայն Հայաստանի Հանրապետության հողային ֆոնդի առկայության և բաշխման վերաբերյալ հաշվետվության մեջ չկան գյուղատնտեսական նշանակության հողերի վերաբերյալ տվյալներ ըստ բնակավայրերի
	Ընդունվել է

	9-րդ կետի 4-րդ ենթակետում՝ (այսուհետ՝ գործակալություն) բառերը փոխարինել (այսուհետ՝ կազմակերպություն) բառերով, հիմք ընդունելով ՀՀ կառավարության 2003 թվականի փետրվարի 6-ի N138-Ն որոշմամբ հաստատված «Գյուղատնտեսական ծառայությունների կենտրոն» պետական ոչ առևտրային կազմակերպության կանոնադրությունը: Համապատասխան խմբագրում կատարել ամբողջ տեքստում
	Ընդունվել է

	[bookmark: _Hlk111453884]10-րդ կետի 2-րդ ենթակետը շարադրել հետևյալ կերպ. «հողամասի գտնվելու վայրը, հողի նպատակային նշանակությունը և հողատեսքը, մակերեսը, կադաստրային ծածկագիրը»
	Ընդունվել է

	[bookmark: _Hlk111454147]10-րդ կետի 4-րդ ենթակետը շարադրել հետևյալ կերպ. «հողերի որակական հատկությունների (այդ թվում` բերրիության) վերաբերյալ տվյալներ»
	Չի ընդունվել
Հողերի որակական հատկությունները արդեն իսկ իր մեջ ներառում է հողերի բնական բերրիության վերաբերյալ տվյալներ:

	14-րդ կետում «Առաջին բաղադրիչով» նախատեսվում է տրամադրել ֆինանսական աջակցություն նաև ժառանգության գործարքների համար, սակայն նույն նախագծի այլ կետերով փորձնական ծրագրի շրջանակներում ժառանգության գործարքների առանձնահատկությունների կարգավորում նախատեսված չէ
	Ընդունվել է
Նախագծով դիտարկվել է միայն ժառանգության գործարքների ֆինանսական աջակցությունը՝ գործարքի արժեքի չափով: Նախագծի 14-րդ կետում ընթացակարգի ապահովման հետ կապված լրացում է կատարվել։

	23-րդ կետի 2-րդ պարբերության նախադասություններում «հողերը» և «հողերի» բառերից առաջ անհրաժեշտ է լրացնել «գյուղատնտեսական նշանակության» բառերով
	Ընդունվել է

	«Ծրագրի ռիսկերը» բաժնի 31-րդ կետում՝ որպես ռիսկ անհրաժեշտ է դիտարկել նաև ժառանգության գործարքների հետ կապված հնարավոր խնդիրները, իսկ ռիսկերի մեղմմանն ուղղված գործողությունների շարքում՝ ժառանգության գործարքների պարզեցումը, դյուրացումը, այդ թվում՝ փորձնական ծրագրի շրջանակներում պետական վճարումների նվազեցումը
	Մասամբ է ընդունվել
Նախագծով արդեն իսկ նախատեսված է ժառանգության գործարքների ֆինանսական աջակցություն՝ գործարքի արժեքի չափով:

	գյուղատնտեսական նշանակության հողերի միավորման (խոշորացման) ընթացքում, փորձնական ծրագրի շրջանակներում, կազմակերպության կողմից հողամասերի ձեռքբերման գործընթացում ցանկալի է տարբերակված մոտեցում ցուցաբերել տվյալ համայնքի ղեկավարին և նրա ընտանիքին պատկանող, համայնքի ղեկավարի պաշտոնում գտնվելիս ձեռք բերած հողատարածքների արժեքի նկատմամբ
	Չի ընդունվել
Անհասկանալի թե ի՞նչ տարբերկաման մասին է խոսքը, այնուամենայնիվ նպատակահարմար ենք գտնում նախագծով սահմանել հավասար հնարավորություններ բոլոր սեփականատերերի համար:

	5․ Քաղաքաշինության կոմիտե
	15․08․2022թ․

	
	N 01/11.3/8577-2022

	 «Հողային բարեփոխումների փորձնական ծրագիրը հաստատելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:
	Ընդունվել է


	6. Կադաստրի կոմիտե
	17․08․2022թ․

	
	N ՍԹ/8919-2022

	   Ի պատասխան Ձեր 2022 թվականի օգոստոսի 16-ի N 01/13429-2022 գրության՝  «Հողային բարեփոխումների փորձնական ծրագիրը հաստատելու մասին» (այսուհետ՝ Ծրագիր) ՀՀ կառավարության որոշման նախագծի վերաբերյալ ունենք հետևյալ առաջարկությունները.
	

	1. [bookmark: _Hlk111643656] «Գնահատման գործունեության մասին» ՀՀ օրենքի 2-րդ, 4-րդ հոդվածի 1-ին մասի 2-րդ, 6-րդ կետերի, 6-րդ հոդվածի դրույթներին համապատասխանեցնելու նպատակով Ծրագրի 9-րդ կետի 6-րդ ենթակետում, 16-րդ կետում «անշարժ գույք գնահատող կազմակերպություն» բառերը փոխարինել «գնահատման կազմակերպություն» բառերով:
	Ընդունվել է


	2. Ծրագրի 4-րդ և 6-րդ կետերում «տնային» բառը փոխարինել «գյուղացիական» բառով, իսկ 9-րդ կետում՝ «5) Հայաստանի Հանրապետության կադաստրի կոմիտեն (այսուհետ՝ Կոմիտե)։» բառերը հանել, քանի որ անշարժ գույքերի վերաբերյալ տեղեկատվություն տրամադրելու, ինչպես նաև դրանց նկատմամբ իրավունքների պետական գրանցման գործառույթները կանոնակարգված են «Գույքի նկատմամբ իրավունքների պետական գրանցման մասին» ՀՀ օրենքով:
	Մասամբ է ընդունվել
9-րդ կետում՝ Կադաստրի կոմիտեն ներառված է որպես մասնակից հաշվի առնելով այն հանգամանքը, որ « անշարժ գույքերի նկատմամբ իրավունքների պետական գրանցումն իրականացվում է «Գույքի նկատմամբ իրավունքների պետական գրանցման մասին» ՀՀ օրենքով՝ Կադաստրի կոմիտեի կողմից, ինչպես նաև Կադաստրի կողմից վարվող ազգային գեոպարտալն է օգտագործվում՝ որպես էլեկտրոնային հարթակ։

	3. [bookmark: _Hlk111646304]Ծրագրի 10-րդ կետի 1-ին և 2-րդ նախադասությունները խմբագրել հետևյալ բովանդակությամբ՝ «Ծրագրի իրականացումն ապահովելու համար անհրաժեշտ տվյալների բազան վարվում է «Գեոդեզիայի, քարտեզագրության և տարածական տվյալների ենթակառուցվածքի մասին» օրենքով սահմանված կարգով՝ ազգային գեոպորտալի միջոցով։ Շահառուների գրավոր համաձայնությամբ կարող են հավաքագրվել և ազգային գեոպորտալում տեղադրվել բնակավայրերում շահառուներին սեփականության իրավունքով պատկանող գյուղատնտեսական նշանակության հողերի վերաբերյալ հետևյալ տեղեկությունները.»: Դրան համապատասխան՝ անհրաժեշտ ենք համարում 11-րդ կետը շարադրել հետևյալ խմբագրությամբ՝ «11. Ազգային գեոպորտալում տեղադրվում են նաև բնակավայրերում համայնքային և պետական սեփականություն հանդիսացող գյուղատնտեսական նշանակության հողերի վերաբերյալ սույն ծրագրի 10-րդ կետով նախատեսված տեղեկությունները։»:
	Ընդունվել է


	4. Ծրագրի 12-րդ կետը հանել, քանի որ դրանում նշված տեղեկությունները համընդհանուր հասանելի են ազգային գեոպորտալի միջոցով:
	Չի ընդունվել
Քանի որ ազգային գեոպորտալում տեղադրված տվյալները պետք է հասանելի լինեն ծրագրի բոլոր մասնակիցներին։

	5. Ծրագրի 22-րդ կետում «հարթակում», իսկ 23-րդ կետի 1-ին պարբերությունում «էլեկտրոնային հարթակում» բառերը փոխարինել «ազգային գեոպորտալում» բառերով:
	Ընդունվել է

	7. ՀՀ Պետական գույքի կառավարման կոմիտե
	15․04․2022թ․

	
	N 01/11.5/5482-2022

	Ի պատասխան Ձեր գրության՝  հայտնում ենք, որ «Հողային բարեփոխումների փորձնական ծրագիրը հաստատելու մասին» ՀՀ կառավարության որոշման նախագծի վերաբերյալ Պետական գույքի կառավարման կոմիտեն սկզբունքային առարկություններ չունի։
Միաժամանակ առաջարկում ենք «Հողային բարեփոխումների փորձնական ծրագիրը հաստատելու մասին» ՀՀ կառավարության որոշման նախագծով ներկայացված գյուղացիական տնտեսությունների մասին վերլուծությունը, որն իրականացված է 2014 թվականի գյուղատնտեսական համատարած հաշվառման տվյալների հիման վրա՝ իրականացնել առնվազն վերջին հինգ տարվա կտրվածքով։
	Մասամբ է ընդունվել
Համաձայն պաշտոնական վիճակագրության մասին ՀՀ օրենքի 21-րդ հոդվածի 2-րդ կետի՝ գյուղատնտեսական համատարած հաշվառումներն անցկացվում են առնվազն 10 տարին մեկ:

	8․ Ֆինանսների նախարարություն
	24․08․2022թ․

	
	N 01/8-1/14888-2022

	«Հողային բարեփոխումների փորձնական ծրագիրը հաստատելու մասին» ՀՀ կառավարության որոշման նախագծի վերաբերյալ առկա են հետևյալ նկատառումները․
	

	1. Նախագծի առաջին կետով հաստատվող Հողային բարեփոխումների փորձնական ծրագրի (այսուհետ՝ Ծրագիր) անհրաժեշտությունը (որով նախատեսվում է հողերի միավորման գործիքների, մասնավորապես՝ հողերի ձեռքբերման, օտարման, վարձակալության, վարձակալության միջնորդությունների իրականացման, հողերի փոխանակման կիրառմամբ նպաստել հողերի օգտագործման մակարդակի բարձրացմանը, հողերի շուկայի զարգացմանը և հողերի միավորմանը) Ծրագրի հիմնավորման համաձայն պայմանավորված է ՀՀ վարչապետ Նիկոլ Փաշինյանի մոտ 30.06.2022թ. կայացած հողային բարեփոխումների մասին խորհրդակցության N Վ/68-2022 արձանագրության 1-ին կետի 1-ին և 2-րդ ենթակետերով տրված հանձնարարականների կատարմամբ՝ ուղղված Ծրագրի իրականացմանը։ Այս կապակցությամբ հարկ է նշել, որ նշված արձանագրությամբ նախատեսվել էր Ծրագիրն իրականացնել ՀՀ էկոնոմիկայի նախարարության կողմից նախանշած երեք համայնքներում, այնինչ Ծրագրով նախատեսվում է համապատասխան աշխատանքներ իրականացնել փորձնական չորս բնակավայրերում՝ Բաղրամյան, Նորակերտ, Մայիսյան և Հայթաղ:
	Ընդունվել է
Հաշվի առնելով, որ Միավորված ազգերի պարենի և գյուղատնտեսության կազմակերպության (FAO) «Հողերի չօգտագործման խնդիրների կարգավորման նպատակով հողերի կառավարման գործիքակազմի և ինստիտուցիոնալ ձևավորում» ծրագրի շրջանակում արդեն իսկ 3 համայքներում իրականացվել են հետազոտական բավականաչափ աշխատանքներ, այդ նպատակով նպատակահարմար է գտնվել ընդգրկել այդ 3 համայնքները, բայց քանի որ ընտրված 3 համայնքներից 2-ում չօգտագործվող հողերը քիչ են, նպատակահարմար է գտնվել ընդգրկել նաև ևս մեկ լրացուցիչ համայնք, որտեղ չօգտագործվող հողերի տեսակարար կշիռը մեծ է։ Բացի այդ այս դեպքում փորձնական ծրագրի շրջանակում հնարավոր կլինի համեմատական գնահատել չօգտագործվող հողերի մեծ և փոքր տեսակարար կշիռներով կոնսոլիդացման հնարավորությունները։

	2. Ծրագրի 13-րդ կետի համաձայն Ծրագիրն իրականացվելու է «Գյուղատնտեսական ծառայությունների կենտրոն» պետական ոչ առևտրային կազմակերպության (այսուհետ՝ Գործակալություն) կողմից 5 բաղադրիչով, սակայն բացահայտման կարիք ունի Ծրագրի բաղադրիչների արդյունավետության գնահատականը՝ հիմնավորված համապատասխան արդյունքային ցուցանիշներով, մասնավորապես.
ա/ Ծրագրի առաջին բաղադրիչի շրջանակներում բացահայտման կարիք ունի փորձնական բնակավայրերում հողերի առքուվաճառքի, փոխանակման, վարձակալության, ժառանգության և այլ գործարքների համար Գործակալության կողմից գործարքի արժեքի չափով ֆինանսական աջակցություն տրամադրելու հանգամանքը: Ընդ որում անհասկանալի է ֆինանսական աջակցության տրամադրումը առաջին բաղադրիչով նախատեսելու հանգամանքը, եթե հաշվի առնենք, որ առաջին բաղադրիչը ենթադրում է հողերի իրավական կարգավիճակի ճշգրտում, չօգտագործված հողերի գույքագրում:
[bookmark: _Hlk109216624]բ/ Ծրագրի երկրորդ բաղադրիչով նախատեսվում է Գործակալության կողմից ձեռք բերել կամ վարձակալել շահառուների կողմից վաճառվող կամ վարձակալության հանձնվող գյուղատնտեսական նշանակության հողերը (Ծրագրի 15-րդ կետ), ապա  ձեռք բերված հողերը վաճառել՝ նախապատվությունը տալով նախ վաճառվող հողին սահմանակից հողի սեփականատիրոջը, այդ հողերի միավորման պայմանով, հետո՝ գյուղատնտեսական գործունեություն ծավալելու նպատակով ներդրումային ծրագիր իրականացնող հողի սեփականատիրոջը: Ծրագրի չորրորդ բաղադրիչով նախատեսվում է միավորել (կոնսոլիդացնել) Գործակալության կողմից ձեռքբերված միմյանց սահմանակից առանձին գույքային միավոր հանդիսացող հողամասերը, ապա միավորված հողատարածքները տեղադրել էլեկտրոնային հարթակում վաճառքի համար։
Այս կապակցությամբ հարկ է նշել, որ Գործակալության կողմից գյուղատնտեսական նշանակության հողեր ձեռք բերելու, վարձակալելու կամ միավորելու գործընթացները հանդիսանում են ռիսկային, դրանք հետագայում վաճառելու համար հավանական գնորդներ գտնելու, արդյունքում Գործակալության կողմից գնման նպատակով ծախսված գումարներն արդյունավետ տնօրինելու տեսանկյունից: 
գ/ Վերը նշված առումով ռիսկային է նաև Ծրագրի հինգերորդ բաղադրիչով նախատեսված գործընթացը, եթե հաշվի առնենք հողերի բարելավման նպատակով իրականացվելիք հողերի որակի բարելավման, ոռոգման համակարգերի տեղադրման կամ վերականգնման, ճանապարհաշինության աշխատանքների համար պահանջվող հնարավոր մեծածավալ ներդրումները:
	Մասամբ է ընդունվել
ա/ ֆինանսական աջակցության տրամադրումը առաջին բաղադրիչով նախատեսելու հանգամանքը պայմանավորված է փորձնական բնակավայրերում համեմատաբար մեծ թվով չգրանցված հողակտորների գույքային իրավունքների, ժառանգության ճանաչման դեպքերի և կադաստրային գործարքների կարգավորման անհրաժեշտությամբ: Որը հնարավորություն կտա Գյուղատնտեսական ծառայությունների կենտրոն ՊՈԱԿ-ին իրականացնելու գյուղատնտեսական նշանակության հողերի առքի, վաճառքի փոխանակման և վարձակալության աշխատանքներ:
բ/,  գ/ Առաջարկներն, ըստ էության, ընդունելի է և դրա տրամաբանությունը՝ հասկանալի։ Այդուհանդերձ, նախատեսվում է, որ ծրագրի իրականացման արդյունքները կբերեն հողերի ձեռքբերման գրավչության բարձրացմանը՝ մեծ մակերես, ոռոգման հնարավորություն: Ռիսկերը հաշվի առնելով ծրագրի իրականացվում է փորձնական, արդյունքները կգնահատվեն փորձնական ծրագրի ավարտից հետո, հետագայում Հանրապետության ողջ տարածքում իրականացնելու նպատակով:


	3. Ծրագրի 16-րդ կետի համաձայն Գործակալության կողմից ձեռքբերվող գյուղատնտեսական նշանակության հողերի ձեռքբերման արժեքը չի կարող գերազանցել տվյալ հողատեսքի մեկ հեկտարի համար սահմանված կադաստրային արժեքի 200%-ը, իսկ 24-րդ կետի համաձայն՝ հողերի բարելավման աշխատանքների արժեքը յուրաքանչյուր մեկ հեկտարի հաշվով չպետք է գերազանցի հողամասերի ձեռքբերման արժեքի 50%-ը: Այս կապակցությամբ բացահայտման կարիք ունի նշված գյուղատնտեսական նշանակության հողերի ձեռքբերման և հողերի բարելավման աշխատանքների արժեքները տոկոսային հարաբերակցությունները նշված չափերով սահմանելու մեխանիզմը:
	Մասամբ է ընդունվել
Արժեքները հաշվարկվել են՝ հիմք ընդունելով Միավորված ազգերի պարենի և գյուղատնտեսության կազմակերպության (FAO) «Հողերի չօգտագործման խնդիրների կարգավորման նպատակով հողերի կառավարման գործիքակազմի և ինստիտուցիոնալ ձևավորում» ծրագրի շրջանակում իրականացված ուսումնասիրության և շահագրգիռ կողմերի հետ քննարկման արդյունքները, ինչպես նաև հողերի շուկայական արժեքները։  

	4. Ծրագրի 26-րդ կետի համաձայն Գործակալության կողմից ձեռքբերված և/կամ բարելավված հողամասերը կարող են վաճառվել ձեռքբերման արժեքից պակաս արժեքով, բայց ոչ պակաս, քան կադաստրային արժեքը՝ որոշմամբ ստեղծված աշխատանքային խմբի հաստատումը ստանալուց հետո։ Այս պարագայում բացահայտման կարիք ունի հողամասերի ձեռքբերման նպատակով պետական բյուջեի միջոցների ծախսման նպատակահարմարությունը՝ տնտեսական արդյունավետության տեսանկյունից (Ծրագրի 28-րդ կետի համաձայն Ծրագրով նախատեսված գործունեությունը ֆինանսավորվում է պետական ​​բյուջեից), եթե հաշվի առնենք այն հանգամանքը, որ Ծրագրի համաձայն հողերի ձեռքբերման արժեքը կարող է կազմել տվյալ հողատեսքի մեկ հեկտարի համար սահմանված կադաստրային արժեքի մինչև 200%-ը (Ծրագրի 16-րդ կետ), իսկ հողերի բարելավման աշխատանքների արժեքը յուրաքանչյուր մեկ հեկտարի հաշվով կարող է կազմել հողամասերի ձեռքբերման արժեքի մինչև 50%-ը (Ծրագրի 24-րդ կետ): Հետևաբար գտնում ենք նպատակահարմար, որպեսզի Գործակալության կողմից ձեռքբերված և/կամ բարելավված հողամասերի հիշյալ պայմաններով վաճառքի դեպքերի համար սահմանվեն հստակ թիրախային չափորոշիչներ՝ ներդրման հետագա արդյունավետության գնահատման նպատակով:
	Ընդունվել է
26-րդ կետում կետում կատարվել է համապատասխան լրացումը։

	5. Ծրագրի 28-րդ և 29-րդ կետերի համաձայն Ծրագրի իրականացման համար անհրաժեշտ ֆինանսական միջոցները կկազմեն շուրջ 4.6 մլրդ դրամ, որը ֆինանսավորվում է պետական ​​բյուջեից և (կամ) ֆինանսավորման այլ աղբյուրներից, այնինչ Ծրագրի հիմնավորմամբ ներկայացվել է, որ Նախագծի ընդունման դեպքում նախատեսվում է պետական բյուջեի ծախսերի ավելացում շուրջ 4.6 մլրդ դրամի չափով: Միաժամանակ հարկ է նշել, որ անհրաժեշտ է ներկայացնել նաև Ծրագրի իրականացման համար ներկայացված 4.6 մլրդ դրամի հաշվարկ-հիմնավորումները՝ ֆիսկալ ռիսկերի ազդեցությունը ՀՀ պետական բյուջեի վրա գնահատելու համար:
	Մասամբ է ընդունվել
Նախագծով հաստատվող ծրագրի իրականացման համար ֆինանսավորման հատկացման նպատակով, որպես նոր նախաձեռնություն, արդեն իսկ ներկայացվել է բյուջետային ֆինանսավորման հայտ՝ հաշվարկ հիմնավորումներով։

	6. Ծրագրի 1-ին կետի համաձայն նախատեսվում է Ծրագիրն իրականացնել որոշումն ուժի մեջ մտնելուց հետո մինչև 2023 թվականի հուլիսի 3-րդ տասնօրյակն ընկած ժամանակահատվածում։ Ուստի բյուջետային ծախսերի պլանավորման տեսանկյունից գտնում ենք նպատակահարմար, որպեսզի Ծրագրի իրականացման համար անհրաժեշտ 4.6 մլրդ դրամը ներկայացվի ըստ տարիների՝ 2022թ. և 2023թ. համար անհրաժեշտ մասնաբաժիններով:
	Ընդունվել է


	9. Արդարադատության նախարարություն
	31․08․2022թ․

	
	N /27.2/38370-2022

	«Հողային բարեփոխումների փորձնական ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	

	1. Նախագծի 1-ին կետով հաստատվում է հողային բարեփոխումների փորձնական ծրագիրը: Մինչդեռ, Նախագծի նախաբանում հղում է կատարված «Կառավարության կառուցվածքի և գործունեության մասին» օրենքի 11-րդ հոդվածի 8-րդ մասին, որի համաձայն՝ կառավարությունն իր ծրագրի հիման վրա պետության ներքին և արտաքին քաղաքականությունը մշակելիս կարող է ընդունել ոլորտային ռազմավարություններ և դրանց կատարումն ապահովող գործողությունների ծրագրեր:
Այս առումով հարկ է նշել, որ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետով սահմանվում է, որ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
Հաշվի առնելով վերոգրյալը՝ անհրաժեշտ է Նախագծի նախաբանը վերանայել՝ նշելով այն իրավական ակտը, որի հիման վրա և որին համապատասխան ընդունվում է սույն որոշումը:
	Չի ընդունվել
    Գյուղատնտեսության ոլորտում իրականացվող աջակցության ծրագրերը, այդ թվում սույն  ծրագիրը ուղղված են «Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության» կատարման ապահովմանը։
   Միաժամանակ, հարկ է նշել, որ առկա է նախադեպ, որ գյուղատնտեսության ոլորտի աջակցության ծրագիրը հաստատվել է Կառավարության կողմից,  որում որպես լիազորող նորմ հղում է կատարվել վերը նշված օրենքի դրույթին։

	2. Նախագծով հաստատված հավելվածի 1-ին կետով սահմանվում է, որ սույն ծրագիրն իրականացվելու է որոշումն ուժի մեջ մտնելու պահից մինչև 2023 թվականի հուլիսի 3-րդ տասնօրյակը, այսինքն՝ Նախագծի գործողությունը սահմանափակվում է որոշակի ժամանակահատվածով:
Այս առումով, հարկ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 3-րդ մասի 2-րդ կետը, համաձայն որի՝ նորմատիվ իրավական ակտը ունենում է եզրափակիչ մաս, եթե սահմանվում են` գործողության ժամկետները, երբ նորմատիվ իրավական ակտը կամ դրա առանձին մասը նախատեսված է սահմանափակ ժամկետով գործողության համար (ժամանակավոր ակտ կամ ժամանակավոր դրույթ): Այս դեպքում նշվում է ակտի կամ դրա առանձին մասի գործողության հստակ ժամկետը:
Ուստի, գտնում ենք, որ Նախագծում անհրաժեշտ է նախատեսել եզրափակիչ մաս:
	Ընդունվել է

	3. Նախագծի 2-րդ կետի 3-րդ ենթակետն անհրաժեշտ է խմբագրել՝ նշելով համապատասխան որոշման կրճատ անվանումը: Սույն դիտողությունը բխում է «Նորմատիվ իրավական ակտերի մասին» օրենքի 17-րդ հոդվածի 7-րդ մասի պահանջից, որի համաձայն՝ ենթաօրենսդրական նորմատիվ իրավական ակտի մասերին հղում կատարելիս նշվում են իրավական ակտի կրճատ անվանումը, կետի, ենթակետի կամ պարբերության համարը:
	Ընդունվել է

	10. ՀՀ վարչապետի աշխատակազմ
	26․09.2022թ․

	
	N 02/16.20/30952-2022

	Իրավաբանական վարչություն

	Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, իսկ նույն օրենքի 1-ին հոդվածի 2-րդ մասի համաձայն՝ ենթաօրենսդրական նորմատիվ իրավական ակտերին վերաբերող օրենսդրական տեխնիկայի, նորմատիվ իրավական ակտի կառուցվածքի (…) վերաբերյալ դրույթների գործողությունը տարածվում է անհատական և ներքին իրավական ակտերի վրա (…):
	Մասամբ է ընդունվել
Համանման պետական աջակցության ծրագրերը քննարկվել և ՀՀ կառավարության կողմից ընդունվել են այս նույն հիմքով:


	Ծրագրերի փորձաքննության վարչություն
	

	1. Նախագծով հաստատվող հավելվածի («Հողային բարեփոխումների փորձնական ծրագիր») 15-րդ կետով նախատեսված՝ հողերի առքուվաճառքի և վարձակալության գործընթացի իրականացումը «Գյուղատնտեսական ծառայությունների կենտրոն» ՊՈԱԿ-ի (այսուհետ՝ կազմակերպություն) կողմից (Ծրագրի 16-րդ կետով սահմանված կարգով) առանց համապատասխան բնակավայրերի հողերի չմշակման պատճառների նախնական ուսումնասիրությունների, դիտարկումների և վերլուծությունների՝ համարում ենք անարդյունավետ և բարձր ռիսկային: 
Մասնավորապես՝ գյուղատնտեսական նշանակության հողերը կարող են չմշակվել ամենատարբեր խնդիրների ազդեցությամբ պայմանավորված (այդ թվում՝ ոռոգման ենթակառուցվածքների բացակայություն), որոնց լուծումը կարող է լինել ծախսատար և կրել երկարաժամկետ բնույթ: Այս տեսանկյունից կազմակերպության կողմից այդ հողերի ձեռքբերումից հետո շահառուների կողմից դրանք վարձակալելու կամ ձեռք բերելու մասով, կամ ձեռք բերելուց հետո՝ դրանց արդյունավետ օգտագործելու մասով  կարող են ի հայտ գալ բազմաթիվ ռիսկեր: Ավելին, Ծրագիրը չի կարգավորում, թե օրինակ՝ ձեռքբերված և գրավիչ չլինելու պատճառով պահանջարկ չունեցող չմշակվող հողատարածքները արդյո՞ք պետք է նշված կազմակերպությունը մշակի (ինչ եղանակներով և միջոցներով պետք է հաղթահարի չմշակման պատճառներն ու գործոնները): Գրավիչ հողատարածքների պարագայում կարծում ենք բարձր կլինի այդ հողամասերը՝ կազմակերպության և տարբեր պոտենցիալ շահառուների կողմից միմյանցից «զավթելու» հավանականությունը (հավելվածի 26-րդ կետի առկայության պայմաններում): 
	Չի ընդունվել
Միավորված ազգերի պարենի և գյուղատնտեսության կազմակերպության (FAO) «Հողերի չօգտագործման խնդիրների կարգավորման նպատակով հողերի կառավարման գործիքակազմի և ինստիտուցիոնալ ձևավորում» ծրագրի շրջանակում, ինչպես նաև ՀՀ էկոնոմիկայի նախարարության կողմից արդեն իսկ իրականացվել են ուսումնասիրություններ, դիտարկումներ և վերլուծություններ գյուղատնտեսական նշանակության հողերը չմշակելու հիմնական պատճառների բացահայտման, դրանք ըստ առաջնահերթությունների դասկարգման, տնտեսավարողների կողմից գյուղատնտեսական նշանակության հող գնելու, վարձակալելու, վաճառելու կամ վարձակալությամբ տալու պատրաստակամության վերաբերյալ, որոնցով էլ պայմանավորված է ծրագրով նշված բնակավայրերի ընտրությունը: 
Ձեռքբերվող հողերը Կազմակերպության կողմից չեն մշակվում, այլ վաճառվում կամ վարձակալությամբ են տրվում շահառուներին։
Ինչ վերաբերում է Կազմակերպության, ինչպես նաև տարբեր շահառուների կողմից գրավիչ հողամասերի «զավթելու» հավանականությանը՝ ծրագրով նախատեսվել է, որ այդ հողամասերի օտարումը պետք է իրականացվի համապատասխան տնտեսական հիմնավորումների ներկայացման հիման վրա՝ որոշմամբ ստեղծված աշխատանքային խմբի համաձայնեցումը ստանալուց հետո։ 


	2. Անընդունելի ենք համարում հավելվածի 26-րդ կետը, որի համաձայն՝ «Կազմակերպության կողմից ձեռքբերված, ինչպես նաև բարելավված հողամասերը կարող են վաճառվել ձեռքբերման արժեքից պակաս արժեքով, բայց ոչ պակաս, քան կադաստրային արժեքը՝ Կազմակերպության կողմից համապատասխան տնտեսական հիմնավորումների ներկայացման հիման վրա՝ որոշմամբ ստեղծված աշխատանքային խմբի համաձայնեցումը ստանալուց հետո»։ 
Գտնում ենք, որ այս դրույթի առկայությունը  ի սկզբանե կասկածի տակ է դնում Ծրագրի արդյունավետ իրականացման գործընթացը՝ ստեղծելով կոռուպցիոն տարբեր ռիսկեր:    
Այս կապակցությամբ առաջարկում ենք մանրամասն ուսումնասիրել  «Գյուղատնտեսական ծառայությունների կենտրոն» ՊՈԱԿ-ի կողմից հողերի ձեռքբերման մեխանիզմի գործարկման արդյունքում առաջացող բոլոր հնարավոր խնդիրներն ու ռիսկերը (բացակայում է կարգավորման ազդեցության գնահատականը) և նոր միայն ձեռնարկել այն՝ հաշվի առնելով, որ Ծրագրի իրականացման համար անհրաժեշտ ֆինանսական միջոցները կազմում են շուրջ 5,5 մլրդ դրամ։ 
	Մասամբ է ընդունվել
Առաջարկն ըստ էության ընդունելի է, սակայն ծրագրի իրականացման նպատակով արդեն իսկ կատարվել են իրագործելիության ուսումնասիրություններ, որի ընթացքում վեր է հանվել հնարավոր ռիսկերը և դրանց մեղմանն ուղղված միջոցառումները։
Կազմակերպության կողմից հողերի ձեռքբերման արժեքից ցածր արժեքով վաճառքի դեպքերը պայմանավորված է նաև հողերի կոնսոլիդացման տնտեսական արդյունավետությամբ։ Այնուամենայնիվ, հնարավոր խնդիրներին և ռիսկերին անդրադարձ կկատարվի ծրագրի իրականացման արդյունքներն ամփոփելուց հետո: 

	Ֆինանսատնտեսագիտական վարչություն
	

	«Հողային բարեփոխումների փորձնական ծրագիրը հաստատելու մասին» ՀՀ կառավարության որոշման նախագծի /այսուհետ՝ Նախագիծ/ վերաբերյալ հայտնում ենք հետևյալը՝
	

	1. Նախագծի առաջին կետով հաստատվող Հողային բարեփոխումների փորձնական ծրագրի (այսուհետ՝ Ծրագիր) 11-րդ կետի համաձայն՝ Կազմակերպության կողմից հավաքագրվում և էլեկտրոնային հարթակում տեղադրվում են նաև բնակավայրերում համայնքային և պետական սեփականություն հանդիսացող գյուղատնտեսական նշանակության հողերի վերաբերյալ սույն ծրագրի 10-րդ կետով նախատեսված տեղեկությունները՝ գրավոր համաձայնությամբ։ Առաջարկում ենք մանրամասնել թե ու՞մ կողմից է տրվելու գրավոր համաձայնությունը՝ համայնքային և պետական սեփականություն հանդիսացող գյուղատնտեսական նշանակության հողերի դեպքում:
	Ընդունվել է


	2. Ծրագրի 13-րդ կետի համաձայն՝ Ծրագիրն իրականացվելու է «Գյուղատնտեսական ծառայությունների կենտրոն» պետական ոչ առևտրային կազմակերպության (այսուհետ՝ Կազմակերպություն) կողմից 5 բաղադրիչով: Մասնավորապես Ծրագրի առաջին բաղադրիչի շրջանակներում նախատեսվում է հողերի իրավական կարգավիճակի ճշգրտում, չօգտագործվող հողերի գույքագրում։ Միաժամանակ նախատեսվում է Կազմակերպության կողմից տրամադրել ֆինանսական աջակցություն փորձնական բնակավայրերում հողերի առքուվաճառքի, փոխանակման, վարձակալության, ժառանգության և այլ գործարքների համար՝ գործարքի արժեքի չափով։ Խնդրում ենք հստակեցնել, թե ինչով է պայմանավորված ֆինանսական աջակցության տրամադրումը,  հաշվի առնելով, որ առաջին բաղադրիչը ենթադրում է հողերի իրավական կարգավիճակի ճշգրտում, չօգտագործված հողերի գույքագրում:
	Մասամբ է ընդունվել
Փորձնական բնակավայրերում ուսումնասիրությունների արդյունքում պարզվել է, որ բազմաթիվ են հողերի իրավական կարգավիճակի հետ կապված խնդիրները: Այդ խնդիրների լուծման համար կազմակերպության կողմից տրամադրվում է ֆինանսական աջակցություն, որն էլ իր հերթին խթան կհանդիսանա ծրագրի մյուս բաղադրիչներով գործառույթների սահուն և անխոչընդոտ իրականացմանը:


	3. Ծրագրի 29-րդ կետի համաձայն՝  Ծրագրի շրջանակներում Կազմակերպության գործունեության արդյունքում ստացված ֆինանսական միջոցներն ու եկամուտները կազմակերպությունը օգտագործելու է բացառապես ծրագրով սահմանված նպատակների իրականացման համար։ Հաշվի առնելով, որ Ծրագիրը փորձնական է և գործելու է մինչև 2023 թվականի հուլիսի 3-րդ տասնօրյակը՝ խնդրում եմ պարզաբանել, Ծրագրի ավարտից հետո Կազմակերպության գործունեության արդյունքում ստացված և չծախսված ֆինանսական միջոցներն ու եկամուտները ինչպես են տնօրինվելու:
	Ընդունվել է


	11. Կադաստրի կոմիտե
	12․10.2022թ․

	
	N ՍԹ/11209-2022

	   Ի պատասխան Ձեր 2022 թվականի հոկտեմբերի 11-ի N 01/16784-2022 գրության՝ հայտնում ենք, որ «Հողային բարեփոխումների փորձնական ծրագիրը հաստատելու մասին» ՀՀ կառավարության որոշուման նախագծի վերաբերյալ ստորև ներկայացնում ենք հետևյալ առաջարկությունները.
	

	 Ծրագրի նախագծի 23-րդ կետի վերջին երկու նախադասությունը շարադրել հետևյալ խմբագրությամբ.
   «Կազմակերպության կողմից կոնսոլիդացման նպատակով հողամասերը կարող են ձեռքբերվել, եթե այդ հողամասերը սահմանակից են միմյանց, մակերեսների հանրագումարը կազմում է առնվազն 5 հա և այն իր մեջ չի ընդգրկում այլ սուբյեկտներին պատկանող հողամասեր: Ընդ որում, կոնսոլիդացման նպատակով ձեռքբերվող հողերում համայնքային և պետական սեփականության հողերի մակերեսները չեն կարող գերազանցել ձեռքբերվող հողերի ընդհանուր մակերեսի 20 տոկոսը: Կոնսոլիդացման նպատակով, հետագայում նոր, առանձին գույքային միավոր հանդիսացող հողերը կարող են ձեռքբերվել, եթե դրանք սահմանակից են կոնսոլիդացված հողամասերին՝ բացառելով նոր կոնսոլիդացվող հողամասերի ձեռքբերման ժամանակ այլ սուբեկտներին պատկանող հողերի առկայությունը կոնսոլիդացվող հողերի պարագծից ներս լինելու հանգամանքը։  Սույն դեպքում կոնսոլիդացման նպատակով ձեռքբերված և ձեռքբերվող հողերում համայնքային և պետական սեփականության հողերի մակերեսների հանրագումարը չի կարող գերազանցել ձեռքբերված և ձեռքբերվող հողերի ընդհանուր մակերեսի 20 տոկոսը: Կազմակերպության կողմից ապահովվում է առանձին գույքային միավոր հանդիսացող հողամասերի սահմանների միավորման պետական գրանցումն իր անվամբ՝ մեկ գույքային միավորի տեսքով, որից հետո կազմակերպվում է դրանց վաճառքը:
	Ընդունվել է




